
Profesor Ramić je više od 20 godina angažovan u borbi za istinu, pravdu, kulturu sjećanja, za bolju 
BiH, za lobiranje i prezentaciju najboljih bosanskohercegovačkih vrijednosti. Bavi se istraživanjem i 
naučnim proučavanjem zločina genocida, najsloženije društvene pojave u društvenoj stvarnosti. 
Rezultatima naučnih istraživanja genocida i drugih oblika zločina protiv čovječnosti i 
međunarodnog prava u BiH, ali i šire, i generalizacijom rezultata empirijskih istraživanja, 
postulativnog značaja i karaktera dao je doprinos zasnivanju, konstituisanju i razvijanju Nauke o 
genocidu u sistematici društvenih i humanističkih nauka. Domaći i strani analitičari uvrštavaju ga u 
jednog od boljih poznavalaca genocida. 

 Kao direktor ugledne naučno istraživačke institucije, Instituta za istraživanje genocida, 
Kanada razotkrio je i svijetu pokazao razmjere zločina kanadskog generala Lewisa MacKenzia za 
vrijeme njegove misije u BiH. Dao je veliki naučno istraživački doprinos da se genocid u BiH 
izučava u kanadskim školama. Poslije pet godina intezivnog lobiranja Kanadski parlament je 
jednoglasno usvojio prvu, a nešto kasnije i drugu Rezoluciju o genocidu u BiH. Pušten u 
parlamentarnu proceduru Zakon o genocidu u BiH – Bill -C – 533, {Kanada će biti jedina zemlja u 
svijetu koja će prava žrtava genocida u BiH, a koji žive u Kanadi, regulisati sopstvenim državnim 
zakonom}. Pokrenut multidimenzionalni naučno istračivački i lobistički projekat borba protiv 
negatora genocida. Učestovao u osnivanju Klub Prijatelja BiH u Kanadskom Parlamentu. 
Organizovao stalnu postavku o genocidu u BiH u Kanadskom muzeju za ljudska prava. Genocid u 
BiH prezentirao kanadskim univerzitetima. Učestvovao u projektu izgradnje spomen obilježje 
žrtvama genocida u Srebrenici u kanadskom gradu Windsoru, prvom takvom spomen obilježju u 
dijaspori. Naučno istraživačkim i lobostičkim radom učinio da kanadska vlada podrži Međunarodni 
dana bijelih traka. Uradio i prezentirao elaborat nadležnim kanadskim organima o priznavanju 
bosanskog jezika i nacionalnog imena Bošnjaka u kanadskom Kulturnom mozaiku. Rezultate 
fundamentalnih naučnih istraživanja genocida i drugih oblika zločina protiv čovječnosti i 
međunarodnog prava naučno je prezentirao u naučnim djelima. 

 Profesor Emir Ramić je rođen u Prijedoru, Bosna i Hercegovina. Trenutno živi u Hamiltonu, 
Kanada. Osnivač i direktor Instituta za istraživanje genocida Kanada, dopisni član Bošnjačke 
akademije nauka i umjetnosti, Asocijacije svjetskih istraživača genocida, Komiteta memorijalnog 
muzeja holokausta Kanade, Kanadskog muzeja za ljudska prava, Asocijacije “Svijet bez genocida” i 
mnogih drugih organizacija za zaštitu ljudskih prava i sloboda širom svijeta. Aktivno je radio i 
doprinio da se u parlamentima SAD, Kanade, Australije, Evropskog parlamenta i parlamentima 
desetak drugih država usvoji rezolucija o genocidu u Srebrenici i BiH. Domaći i strani analitičari 
uvrštavaju ga u jednog od najboljih poznavalaca zločina genocida. Ramić je dobitnik više nagrada i 
priznanja: Posebne plakete Kanadskog parlamenta za doprinos nauci o genocidu i zaštiti ljudskih 



prava i sloboda, Zlatne značke Univerziteta u Sarajevu za posebne zasluge na planu naučnog 
istraživanja i prezentovanja rezultata naučnih istraživanja o genocidu u Srebrenici i BiH u svijetu, 
Velike plakete Instituta za istraživanje zločina protiv čovječnosti i međunarodnog prava Univerziteta 
u Sarajevu, posebnog priznanja Reisu-l-ulema dr. Husein ef. Kavazovića za širenje istine o genocidu 
počinjenom nad Bošnjacima za vrijeme agresije na Bosnu i Hercegovinu, Plakate Parlamenta 
Kanade za borbu za ljudska prava i slobode, priznanje Islamske zajednice Bošnjaka Sjeverne 
Amerike “Ćamil ef. Avdić” za životno djelo. 

 Udruženje “Žena žrtva rata” uvažavajući prijedlog mnogih organizacija i zajednica u BiH i 
dijaspori, uvažavajući prijedlog mnogih istaknutih pojedinaca u svijetu, posebno u Kanadi, 
imenovalo je dr. Ramića za ambasadora Kulture sjećanja istine i pravde u BiH. 

 Prilikom posjete Kanadi predsjedavajući Predsjedništva BiH Željko Komšić je uručio 
Plaketu Predsjedništva BiH Emiru Ramiću za dogogodišnji rad na planu odbrane i jačanja 
bosanskohercegovačkih interesa u Kanadi. 

 


